
ᓄᓇᕕᒻᒥ ᐃᓗᓯᕆᓂᕐᒧᑦ ᑲᑎᒪᔨᖏᑦᑕ ᑲᑎᒪᓂᕐᒪᕆᖏᑦ 27-ᖑᒍᑎᖓ 

 
 
ᑰᑦᔪᐊᖅ, ᔫᓂ 27, 2022 – ᓄᓇᕕᒻᒥ ᐃᓗᓯᕆᓂᕐᒧᑦ ᑲᑎᒪᔨᖏᑦ ᑲᑎᒪᓂᕐᒪᕆᖃᓛᓕᕐᒥᒪᑕ 27-
ᖑᒍᑎᖓᓂᒃ ᑰᑦᔪᐊᒥ, ᔫᓂ 28-29 2022-ᖑᑎᓪᓗᒍ ᑲᑎᑦᑕᕕᒻᒥ.  

ᑐᓴᕐᑎᓯᐅᑏᑦ ᐊᕐᕌᒍᑕᒫᕐᓯᐅᑏᑦ ᑕᑯᑦᓴᐅᑎᑕᐅᓛᕐᑐᑦ ᐊᑐᓂᖅ ᐱᒍᑦᔨᕕᐅᔪᓄᑦ, ᐃᓚᒋᔭᐅᓗᑎᑦ 
ᑐᑦᑕᕕᐅᔫᓐᓄᒃ ᐃᓗᓯᕆᓂᕐᒥᒃ: ᐃᓅᓕᑦᓯᕕᒃ ᐋᓐᓂᐊᕕᒃ ᐊᒻᒪᓗ ᐅᖓᕙᒻᒥ ᑐᓚᑦᑕᕕᒃ 
ᐊᓐᓂᐊᕕᒻᒪᕆᖓᑦ. 

ᐊᕐᕌᒎᓚᐅᔫᒃ ᒪᕐᕉᒃ ᓄᕐᖃᖓᑎᑦᓯᓚᐅᔪᕘᒃ ᐱᐅᓯᕆᔭᐅᔪᒥᒃ ᐃᓂᖃᕐᑎᓯᓂᕐᒥᒃ ᑲᑎᒪᓂᕐᒪᕆᒋᔭᐅᓲᒥᒃ, 
ᓄᓇᕐᔪᐊᒥ ᖃᓂᒪᓂᒻᒪᕆᖃᕐᓂᑯᖓᓄᑦ. ᐃᑯᓪᓚᒋᐊᕐᖃᒥᓚᐅᔪᒻᒪᑕ ᐱᖁᔭᓕᐊᒋᔭᐅᔪᑦ 
ᑐᓵᒋᐊᕐᑐᒍᓐᓇᓯᓛᓯᕗᑦ ᑰᑦᔪᐊᒦᑦᑐᑦ, ᑐᓴᕐᓴᐅᑎᑕᐅᓛᕐᓱᑎᓗ ᑕᒉᓐᓇᖅᓄᓇᕕᓕᒫᒥ ᑐᓴᐅᑎᒃᑯᑦ ᑕᕐᖃᒥᐅᑦ 
ᓂᐱᖓᓐᓄᑦ 94.1FM -ᒥ. 

“ᐃᓱᒫᓗᐃᒍᓐᓇᖁᖅ ᖃᐅᔨᒪᒋᐊᖅ ᑐᓴᕐᑎᓯᒋᐊᒥᓪᓗ ᒪᑯᐊ ᐱᒻᒪᕆᐅᔪᑦ ᐱᓂᐊᕐᓃᑦ ᑖᓐᓇᑎᑐᑦ 
ᐱᒋᐊᓪᓚᕙᓐᓂᐊᓕᕐᒪᑕ. ᐊᔪᒋᕙᓪᓕᐊᓂᕗᑦ ᐱᐅᓯᕙᓪᓕᐊᑎᓪᓗᒍ, ᕿᓚᓈᕐᐳᖓ ᑕᑯᓛᒋᐊᒥᒃ ᐊᑦᑕᓇᖕᖏᑐᒥᒃ 
ᐅᑎᕐᕙᓕᐊᓂᕐᒥᒃ ᖃᓄᐃᖕᖏᑐᒧᑦ ᐃᓚᐅᔪᓕᒫᓗ ᓂᑦᑕᓯᐊᕈᓐᓇᓛᕐᓂᖏᓐᓂᒃ ᐱᓇᓱᐊᕆᐊᓕᕐᒥᓂᒃ 
ᐱᔭᓐᓃᑑᖏᓂᕐᓴᒥᒃ ᐱᓇᓱᕐᕕᒥᒃ.” ᐅᖃᓚᐅᔪᕗᖅ ᒥᓂ ᑯᕃ, ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᕆᓂᕐᒧᑦ 
ᑲᑎᒪᔨᖏᓐᓂᒃ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓄᓕᒫᓂᒃ ᐃᑲᔪᕐᑎᐅᓚᖓᑎᓪᓗᒋᑦ ᓄᐃᑕᐅᓚᐅᕐᓯᒪᕗᑦ 1978-ᒥ ᔦᒥᔅ 
ᐯᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᓐᓂᖅ ᐊᖏᖃᑎᒌᒍᑕᐅᔪᕕᓂᐅᑎᓪᓗᒍ. ᑯᐯᒃᓕᒫᑲᓵᑉ ᓄᓇᕐᔪᐊᖁᑎᖓᓂ, 
ᓄᓇᕐᔪᐊᒥ ᓇᓗᓀᒃᑯᑕᐅᑉ ᐃᑳᖓᔫᑦ 55 ᖁᓛᓂ ᐃᓗᓯᓕᕆᓂᕐᒨᓕᖓᔪᓂᒃ ᐃᓄᓕᕆᓂᕐᒨᓕᖓᔪᓂᓪᓗ 
ᓄᓇᓕᒻᒥᐅᓂᒃ ᑖᒃᑯᓇᓂ ᓄᓇᓕᓐᓂ ᖁᓕᓪᓗ/ᑕᓪᓕᒪᐅᔪᕐᑐᓗ ᓯᑕᒪᓪᓘᓂ (14-ᓂ) ᐃᓗᓯᓕᕆᔨᐅᒍᒫᕐᓂᐊᑎᓪᓗᒋᑦ 
ᓄᐃᑕᐅᓯᒪᔪᑦ ᐊᖏᖃᑎᒌᒍᑎᒧᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: Ben Watt 

